Чăваш чĕлхипе 5-7 классенче ирттермелли 

олимпиада ыйтăвĕсем

(вырăс шкулĕ)

Ĕçсем:
1. Акă вăл – Хура тинĕс, дельфинсемпе кефальсен тĕнчи. 2. Хĕл варринче те шăнман шыв ĕмĕрхи ĕçне пăрахмасăр тусене тĕпретет, чулсене якатать, пысăк карапсемпе пĕчĕк кайăк кăвакалсене хăйĕн кăкăрĕ çинче ярăнтарать. 3. Хумĕсе... пĕр кан... хăвала... те хăвала....

4. Умра тинĕс, хыçалта – тусем, юрпа витĕннĕ, шур пĕлĕтсемпе пĕркеннĕ. 5. Йĕри-тавра – палламан йывăçсем. 6. Вĕсен лăссисем те, ешĕл çулçисем те чăшăл тумаççĕ, хускалмаççĕ. 7. Асамлă ыйха путнă тейĕн. 

8. Пиншер çул хушшинче нумай миллион çын такăрлатнă çулсемпе, экскурсантсемпе туристсен сукмакĕсемпе пынă чух пуринчен малтан çут çанталăкран тĕлĕнетĕн. 9. Авалхи грексемпе римлянсем, Генуйăпа Венеци çыннисем илсе килнĕ тĕрлĕрен кедрсемпе каштансем, кипариспа смоква, глицинсем, кунти парксенче усракан павлинсемпе акăшсем, ылтăн пулăсем темĕнле ятарласа тунă декорацисем пек туйăнаççĕ. 10. Авалхи крепоçсен ишĕлчĕкĕсем кунта халăх хыççăн халăх улшăннине, çичĕ ютпа тытăçса кĕрешнĕ вăхăтсене аса илтереççĕ. 

Ĕçсем

1. Текста вуласа тухăр, пайăр ятсене тупса çырăр, вĕсен лексика пĕлтерĕшне калăр. Кашни тĕрĕс хуравшăн 1 балл. 

2. Панă текстра йывăç ячĕсене тупăр. Кашни тĕрĕс хуравшăн 1 балл. 

3. Текстра чĕр чун ячĕсене тупăр. Вĕсен лексика пĕлтерĕшне калăр. Кашни тĕрĕс хуравшăн 1 балл. 

4. Текстра фразеологизм пулакан сăмах пĕрлешĕвĕсене тупăр. Тĕрĕс хуравшăн 2 балл. 

5. Текстран паллă ячĕ пулакан сăмахсене çырса илĕр. Кашни тĕрĕс хуравшăн 0,5 балл. 

6. Текстра кайăк ячĕсене тупăр. Вĕсене пĕрреллĕ хисепре çырăр. Кашни тĕрĕс хуравшăн 1 балл. 

7.  10-мĕш предложенири палăртнă сăмах мĕнле пуплев пайĕ? Тĕрĕс хуравшăн 2 балл. Сăмахăн грамматика пĕлтерĕшне калăр. Тĕрĕс хуравшăн 3 балл.

8. Текстра евĕрлев сăмахĕсене тупăр. Кашни тĕрĕс хуравшăн 1 балл.

9. 4-мĕш предложенире определени пулакан сăмахсем май килнĕ таран хушса çырăр. Кашни хурав 0,5 балл.

10. 3-мĕш предложенири сăмахсене кирлĕ формăра лартса тĕрĕс предложени йĕркелĕр. Тĕрĕс хуравшăн 3 балл.

Пурĕ ≈35 балл пухма пулать. 

